
Экзопланеталы жүйелердің динамикалық эволюциясын зерттеу астродинамикада жəне 

аспан механикасында өзекті мəселе болып табылады. Бүгінгі таңда шамамен 5000-ға жуық 
экзопланеталар тіркелген [1]. Экзопланеталардың құрылуының бейстационар  кезеңіндегі 
эволюциясын зерттеу галактикамыздың даму динамикасын түсінуімізге мүмкіндік береді. 
Денелердің массасы изотропты түрде əртүрлі қарқынмен өзгереді деп болжап, аспан денелерінің 
массалар айнымалылығының экзопланеталы жүйелердің динамикалық эволюциясына əсерін 
зеттейміз.  

Көп дене мəселесін салыстырмалы координаталар жүйесінде қарастырдық.  Барлық 
сфералық симметриялы n  дене өзара Ньютон заңдылығы бойынша əсерлеседі. Орталық 
жұлдыздың төңірегінде айнала қозғалыс жасайтын n  планеталардың квазиэллиптикалық 
орбиталары өзара қиылыспайды деп санаймыз. Массалардың өзгеру заңдылығын уақыттан 
тəуелді, белгілі функциялар деп есептеміз. n  планеталардың дифференциялдық қозғалыс 
теңдеуі  [2] жұмыста салыстырмалы координаталар жүйесінде келтірілген. Квазиконустық қима 
бойынша апериодтық қозғалыс негізінде канондық ұйытқу теория əдістері қолданылған [3]. 
Эксцентриситет аналогтары мен орбита көлбеулігінің аналогтары жеткілікті түрде кіші шама 
болған кезде [4] жұмысында алынған ұйытқу қозғалысының канондық теңдеулері планета 
жүйелерінің динамикалық эволюциясын сипаттауға мүмкіндік береді. Пуанкаре 
айнымалылары  арқылы алынған ғасырлық ұйытқулар 4n автономды емес сызықты 
дифференциалдық теңдеулер жүйесінің шешімі ретінде анықталады.  

Мысал ретінде үш планеталы К2-3 экзожүйесінің эволюциясын стационар емес кезеңде 
қарастырамыз.  Бұл жүйенің ғасырлық ұйытқуын анықтау үшін сан жағынан 12-ге тең автономды 
емес сызықты дифференциялды теңдеулер жүйесін сандық тəсілдермен шешу қажет. 

